
Марказий Осиёдаги сув муаммоси сезиларли экологик муаммо бўлиб 

қолмоқда. Ўзбекистонда ушбу муаммони муаммони хал этишда кучли 

қонунчилик яратилган, хусусан “Сув ва сувдан фойдаланиш” тўғрисидаги 

Қонун мавжуд. Қонуннинг 11 моддасида: “Сувларнинг ва сув объектларининг 

ҳолатига таъсир этувчи корхоналар, иншоотларни ҳамда бошқа объектларни 

жойлаштириш, лойихалаш, қуриш, реконструкция қилиш, таъмирлаш, тиклаш 

ва ишга тушириш шартлари”да қуйидагилар белгилаб қўйилган: сувларнинг ва 

сув объектларининг ҳолатига таъсир этувчи корхоналар, иншоотларни ҳамда 

бошқа объектларни жойлаштириш, лойиҳалаш, қуриш, реконструкция қилиш, 

таъмирлаш, тиклаш ва ишга туширишда, янги технологик жараёнларни жорий 

этишда аҳолининг ооғлиғини сақлаш ва ичимлик сувига бўлган эҳтиёжларини 

ҳамда маиший эҳтиёжларини биринчи навбатда қондириш талабларига риоя 

этган ҳолда сувдан оқилона фойдаланиш, шунингдек коллектор-дренаж 

сувларини ва оқинди сувларни чиқариб юборишнинг қулай режими 

таъминланиши лозим.  

Юқоридагилардан келиб чиққан холда биз аҳолини сувдан фойдаланиш 

жойларида сув объектларининг ифлосланиш холатини текширдик. 

Шайхонтоҳур туманида Калькауз, Кўкча ва Бўзсув очиқ сув хавзалари мавжуд 

бўлиб, уларга оқава сувларни ташлайдиган объектлар мавжуд эмас. Очиқ сув 

ҳавзалари сувни оргонолептик, кимёвий ва умумсанитар кўрсаткичлар бўйича 

тахлил қилинди. Лаборатория тахлил натижаларида қуйидагилар ўрнатилди: 

2018 йил умумий олинган намуналар сони 252 та бўлиб, улар қуруқ қолдиқ, 

умумий қаттиқлик, хлоридилар, сульфатлар, темир моддаси, нитратлар, 

рангдорлиги, лойқалиги, водород кўрсаткичи ва оксидланиши бўйича 

текширилди. Улардан оксидланувчанлик ва КББЭга олинган умумий намуналар 

156 та бўлиб, улардан 7 таси (4,48%)гигиеник талабларга жавоб бермаган. 2019 

йилда  оксидланувчанлик ва КББЭга олинган умумий намуналар 167 та бўлиб, 

улардан 5 таси (2,9%) гигиеник талабларга жавоб бермаган.    

Хулоса. Юқорида олинган натижалардан шуни хулоса қилиш мумкин, 

сувдан фойдаланиш жойларидаги сувнининг санитар кимёвий тахлил 

натижалари бўйича гигиеник талабларга жавоб бермаган намуналар 2018 йилга 

нисбатан 2019 йилда камайган, бу эса сув объектларни санитария 

муҳофазалашда илмий асосланган чора-тадбирларини қўллаш ва аҳоли 

ўртасида сув объектларига боғлиқ касалликларнинг олдини олишда муҳим 

аҳамиятга эга. 

Тупроқ ташқи муҳитнинг асосий элементларидан биридир. Тупроқ 

қопламининг ўзгариши турар жойларда яққол кўринмоқда, саноат корхоналари 

зич жойлашган худудларда тупроқ турли кимёвий элементлар, органик 

моддалар билан тўйинмоқда, хаттоки техника тараққиёти ернинг рельфининг 

ўзгартириб юбормоқда. Халқ хўжалигининг ҳозирги шароитда индустирлаш ва 

кимёлаштириш натижасида тупроқнинг ифлослантирувчи манбалар кундан 

кунга кўпайиб бормоқда. Шуни таъкидлаш зарурки, тупроқнинг оғир металлар 

билан ифлосланиш манбалари асосан металл ишлаб чиқариш саноати 

чиқиндилари ва турли ёқилғиларнинг ёниш маҳсулоти, автомобил тутунлари 

хамда чиқинди газлар, қишлоқ хўжалигида ишлатадиган кимёвий ўғитлар ва 

бошқалардир. Оғир металлар тупроқ қатламига биоцидлар ва минерал 

ўғитлардан фойдаланганда ҳам тушади. Оғир металларнинг тупроқ устида 

йиғилиши бир неча хил омилларга яъни асосан ифлослантирувчи манбанинг 

хоссаси, регионнинг иқлим шароити, геокимѐвий омиллар ва умуман ланшафт 

шароитига боғлиқ. Оғир металлардан бири қўрғошин чанги тупроқ устига 

ўтириб, органик моддалар билан бирга тупроққа шимилади, сўнгра тупроқ 

эритмаси билан тупроқ қатламларига тарқалиши мумкин. Лекин у тупроқдан 

ташқарига жуда оз миқдорда чиқариб ташланади. Тупроқда қўрғошин 

бирикмаларининг кўпайиши микроорганизмлар, айниқса фойдали 

организмларнинг камайишига олиб келади. 

Юқоридагилардан келиб чиққан холда биз аҳоли турар жойлар тупроқ 

муҳитини ифлосланиш даражасини текшириб тахлил қилдик ва қуйидаги 

натижаларни олдик: кузатув йилида селитеб минтақа  тупроғидан  намуналар 

олинди,шу жумладан  пестицидларга 4 та, оғир метал тузларига 40 та, гельминт 

тухумларига 153 та намуналар олинган бўлиб, уларнинг барчаси гигиеник 

талабларга жавоб берган, аммо бактериологик кўрсаткичларга олинган 46 та 

намунадан 21 таси (45,6%) меъёрга жавоб бермаган. Болалар муассасалари ва 

